
GOUVÈNÈ CUOMO ANKOURAJE VWAYAJÈ YO POU YO RETE LAKAY YO SI POSIB NAN LENDI 

 

Wout ak transpòtasyon piblik nan tout Hudson Valley, Vil New York ak Long Island ka fèmen akoz de 

kondisyon tanpèt nèj istorik la avèk anpil akimilasyon nèj 

Gouvènè Andrew M. Cuomo jodia te ankouraje vwayajè yo pou yo rete lakay yo nan lendi kòm gwo 

tanpèt Nor'Easter a ap apwoche nan Eta New York.  

 

Yo prevwa gwo tanpèt ivè a ap frape rejyon Long Island, Vil New York ak Mid-Hudson kòmanse apati 

lendi epi entansifye – sa ki gen ladan jiska 4 pous nèj pa èdtan ak kondisyon vizibilite zewo – an avans 

pou trajè lendi swa. Kòm yon rezilta, wout yo enkli otowout I-84 ak vwa eksprès Long Island, ak rezo 

transpò piblik enkli LIRR, PATH, Metro North Railroad, ak tren ak otobis MTA ka fèmen an avans pou 

trajè aswè a. Gouvènè a ankouraje vwayajè yo pou yo travay lakay yo lendi si posib, oswa otreman 

planifye pou kite travay bonè nan mitan jounen lendi a. 

 

Vwayjè yo ki itilize sèvis tren, ayewopò oswa otobis pou vwayaje nan rejyon an ta dwe tcheke avèk 

transpòtè yo anvan yo ale nan estasyon oswa nan ayewopò. Yo ankouraje operatè veyikil komèsyal 

ansanm avèk kamyon yo pou prepare an avans pou posib fèmti gwo wout yo, sa ki gen ladan I-84, I-87 

ak LIE.  

 

“Tanpèt nèj ivè a prevwa pou l frape Hudson Valley, Vil New York ak Long Island kòmanse byen bonè 

demen, avèk pi gwo kantite nèj kap kòmanse nan apremidi a avèk yon pousantaj 1-4 pous chak èdtan. 

Kòm yon rezilta, vwayajè yo ta dwe konsidere travay lakay yo nan lendi si posib pou evite pwobab 

deranjman ak posibilite fèmti wout ak transpò piblik,” Gouvènè Cuomo te deklare. “Eta New York ap 

pran tout prekosyon nesesè pou prepare pou tanpèt sa a, e mwen ankouraje rezidan yo pou yo 

konsidere sekirite yo anvan epi planifye alavans pou pwoteje tèt yo ansanm avèk lòt moun pandan tout 

dire tanpèt nèj sa a.” 

 

Sèvis Nasyonal Meteyolojik te pibliye yon avètisman tanpèt nèj kòm “potansyèlman istorik” nan anpil 

zòn nan rejyon an apati lendi a 1 p.m., ansanm avèk akimilasyon nèj ak vitès van yo prevwa. Jiska 

dimanch swa, Sèvis Nasyonal Meteyolojik te prevwa nèj ki tap tonbe anjeneral de 1 1/2 a 2 1/2 pye avèk 

kantite lokal kap depase 3 pye, e rafal van ka rive jiska 65 milalè. Nèj ka tonbe nan yon pousantaj jiska 4 

pous pa èdtan e vizibilite a ka redwi jiska zewo. 

 

Gouvènè a byen bonè jodia te dekri resous eta  ki te estasyone nan tout rejyon an, sa ki gen ladan 

asitans Gad Nasyonal ak chas-nèj ki te deplase stratejikman pou prepare pou reponn. Eta ap kowòdone 

avèk etablisman sante yo, sa ki gen ladan lopital ak mezon retrèt yo, pou asire sèvis pa entèwonp 

pandan tout tanpèt la. 

